
Монгол Улсын Их Хурлын 2014 оны намрын ээлжит чуулганы Төсвийн байнгын хорооны 2015 оны 01 дүгээр сарын 23-ны өдөр /Баасан гараг/-ийн хуралдааны гар тэмдэглэл

Төсвийн байнгын хорооны дарга, Улсын Их Хурлын гишүүн Б.Болор ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 20 цаг 24 минутад Төрийн ордны “А” танхимд эхлэв. 

Чөлөөтэй: М.Зоригт, Я.Санжмятав, Ч.Хүрэлбаатар.

Тасалсан: Н.Батбаяр, С.Ганбаатар, Ц.Даваасүрэн, Б.Наранхүү.

Хуралдаанд 12 гишүүн ирж, 63.2 хувийн ирцтэй байв.

Нэг. Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2014.12.30-ны өдөр өргөн мэдүүлсэн, гурав дахь хэлэлцүүлэг/

Хэлэлцэж асуудалтай холбогдуулан Сангийн сайд Ж.Эрдэнэбат, дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлого, өрийн удирдлагын газрын дарга Б.Нямаа, Хууль, худалдан авах ажиллагааны бодлогын газрын дарга Э.Хангай, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Г.Батхүрэл, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд нарын бүрэлдэхүүнтэй ажлын хэсэг оролцов.


Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Хяналт үнэлгээний хэлтсийн зөвлөх Г.Даваажаргал нар байлцав. 

Хуулийн төсөлтэй холбогдуулан Улсын Их Хурлын гишүүн, ажлын хэсгийн ахлагч Д.Ганхуяг үг хэлэв. 

Үүгээр Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүдийн гурав дахь хэлэлцүүлгийг хийж дуусав. 

Хуралдаан  20  цаг 26 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                                               Б.БОЛОР

Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ                                                                           М.НОМИНДУЛАМ
МОНГОЛ УЛСЫН ИХ ХУРЛЫН НАМРЫН ЭЭЛЖИТ ЧУУЛГАНЫ ТӨСВИЙН 

БАЙНГЫН ХОРООНЫ 2015 ОНЫ 01 ДҮГЭЭР САРЫН 23-НЫ

ӨДӨР /БААСАН ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ


Б.Болор: -Гишүүддээ оройн мэнд хүргэе. Төсвийн байнгын хорооны 2015 оны 01 дүгээр сарын 23-ны өдрийн ээлжит хуралдаан эхэлж байна. Хуралдааны ирц ирвэл зохих 19 гишүүнээс 11 гишүүн ирж, 57.9 хувийн ирцтэй хуралдаанаа нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүд гурав дахь хэлэлцүүлэг. Хэлэлцэх асуудлаар саналтай гишүүн байна уу? Алга байна. Саналтай гишүүн байхгүй бол хэлэлцэх асуудалдаа оръё. 

Нэг. Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүд /Засгийн газар 2014.12.30-ны өдөр өргөн мэдүүлсэн, гурав дахь хэлэлцүүлэг/

Нэгдсэн хуралдааны хоёр дахь хэлэлцүүлгээр олонхын дэмжлэг авсан саналыг төсвийн төсөлд нэмж тусгаад эцсийн хувилбарыг Байнгын хорооны гишүүд та бүхэнд тарааж байна. Эцсийн хувилбартай холбогдуулан асуух асуулттай гишүүн байна уу? Тоон дээр будлиагүй биз? Асуудалгүй болсон биз? Ажлын хэсгийн өнөөдрийн бараг хамгийн сүүлийн асуулт болох байх. Ганхуяг гишүүн протоколд тусгачих.

Д.Ганхуяг: -Протоколд тусгаад дүгнэлтэд оруулсан дээр байх. Сангийн яамны ажилтны компьютер алдаагүй бол алдаагүй байгаа. Тэгж хэлэх гээд эзэн олдохгүй компьютер болох гээд байна шүү дээ. 

Б.Болор: -Болохоо байвал компьютер луу алдаа чихэх юм байна. Асуух асуулт алга байна. Төсвийн төслийг гурав дахь хэлэлцүүлэгт бэлтгэсэн талаар Байнгын хорооны санал хураахгүй юм байна тийм үү? Танилцуулга гарна, танилцуулгыг чуулганы нэгдсэн хуралдаанд Улсын Их Хурлын гишүүн Ганхуяг танилцуулна. Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай хуулийн төслүүдийн гурав дахь хэлэлцүүлгийг хийж дууслаа. 

Байнгын хорооны гишүүдэд баярлалаа. Байнгын хорооны хурал хаасныг мэдэгдье. Одоо цуглахгүй 3, 4 хоёрыг зэрэг явна. 

Дууны бичлэгээс буулгасан:

ПРОТОКОЛЫН АЛБАНЫ

